
ÇININ AVROPA ILƏ TICARƏT 
MÜNASIBƏTLƏRI ÜMUMDÜNYA 
TICARƏT TƏŞKILATI 
KONTEKSTINDƏ

XÜLASƏ
Çinin sürətli inkişafı onu Asiya-Sakit okean re-

gionunda çox vacib aktora çevirir. Çinin inkişafında 
iqtisadi potensialının böyük rolu var, bu da ona re-
gional aktor olmağa imkan yaradır. Bu gün dünyada 
öz inkişaf sürəti, miqyası və nəticələrinə görə hamını 
heyran edən Çin dünya iqtisadi münasibətlərinin bir 
parçası olmaq üçün uzun və gərgin keçid dövrü keç-
mişdir. Çinin həyata keçirdiyi iqtisadi islahatlar onun 
dünya ticarətinin bir hissəsi olmasında rol oynamış-
dır. İlk başda Çində istehsal olunan məhsullar qlo-
bal bazarların yüksək səviyyəli məhsulları ilə güclü 
rəqabətə girirdi. Çin məhsullarının keyfiyyətinə şü-
bhələr uzun müddət mövcud olmuşdur. Çin istehsal 
prosesində qabaqcıl texnologiya və metodlardan is-
tifadə etməklə yüksək keyfiyyətli məhsullar istehsal 
etməyə başladı. Bununla da qlobal bazarlarda böyük 
üstünlük əldə etdi və son onillik dövr göstərdi ki, ar-
tıq dünya ölkələrinin sənaye məhsulları Çin məhsul-
ları ilə rəqabət aparmaqda çətinlik çəkirlər.

Çinin 1999-cu ilin sonlarında Ümumdünya Ti-
carət Təşkilatına (ÜTT) qoşulması bir çoxları üçün 
gözlənilməz olmuşdur. 1999-cu ilin aprel ayında 
Çin Xalq Respublikasının Baş naziri Zhu Rongjinin 
ABŞ-yə səfəri zamanı ÜTT-ə qəbul üzrə danışıq-
larında uğur əldə edilməmişdir, ardınca Belqradda 
NATO-nun Çin səfirliyini bombalaması Çinin bu 
təşkilata üzv olmasının qarşısındakı ciddi siyasi və 
diplomatik maneələri daha da dərinləşdirmişdir. La-
kin Çin 1999-cu ilin noyabr ayında bunların öhdəsin-
dən gəlməyi bacardı və ÜTT-ə daxil olmağı bacardı.

2000-ci ildən etibarən Çin və ÜTT ölkələrinin 
ticarət münasibətlərinin keyfiyyətcə yeni mərhələsi 
başladı. “A Maturing Partnership: Shared Interests 
and Challenges in EU-China Relations” adlı siyasi 
sənəd ilə 2003-cü ildə Aİ Çini  strateji tərəfdaş elan 
edərək siyasi dialoq, regional və qlobal təhlükəsiz-
lik, enerji və qlobal idarəetmə sahələrində əməkdaş-
lığı gücləndirmişdir. Bununla yanaşı sənəd ticarət və 
iqtisadi əməkdaşlıq məsələlərində ÜTT qaydalarına 

uyğunlaşmaq və onların icrası, ticarət maneələrinin 
azaldılması, investisiya mühitinin yaxşılaşdırılması-
nı özündə əks etdirirdi. 

Açar sözlər: Çin, Asiya-Sakit Okean regionu, 
Ümumdünya Ticarət Təşkilatı, Avropa İttifaqı, stra-
teji tərəfdaş, iqtisadiyyat, siyasi dialoq.

Çinin Ümumdünya Ticarət Təşkilatına üzv ol-
maq cəhdləri əsasən iqtisadi islahatları davam et-
dirərək qlobala çıxış istəyindən irəli gəlirdi. Çinin 
beynəlxalq ticarət strukturunun təhlili göstərir ki, 
ölkənin ticarət fəaliyyətindən əldə olunan iqtisadi 
fayda yalnız Çinlə məhdudlaşmır, yəni qazanc yal-
nız Çinə aid deyil. Bunun əsas səbəbi Çinin ixrac 
məhsullarının istehsalında böyük həcmdə xarici 
xammal, komponent və texnologiyadan istifadə et-
məsidir. Eyni zamanda Çinin beynəlxalq ticarətinin 
əhəmiyyətli hissəsi xarici investisiyalı və transmil-
li şirkətlər tərəfindən həyata keçirilir. Bu səbəbdən 
Çinin beynəlxalq ticarətində baş verən artım yalnız 
Çin iqtisadiyyatının inkişafına deyil, həm də onun 
ticarət tərəfdaşlarına müsbət təsir edir [1].

Bu tədqiqat işinin məqsədi ÜTT çərçivəsində Çin 
Xalq Respublikası ilə  Avropa İttifaqı arasında ticarət 
münasibətlərinin inkişaf xüsusiyyətlərini və institu-
sional mexanizmlərini təhlil etmək, tərəflər arasında 
formalaşan iqtisadi qarşılıqlı asılılığın mahiyyətini 
müəyyənləşdirməkdir. ÜTT-nin çoxtərəfli ticarət 
qaydaları və normativ prinsipləri bu münasibətlərin 
tənzimlənməsində əsas beynəlxalq hüquqi baza kimi 
çıxış edir. Çinin qlobal ticarətdə ən böyük tərəfdaş-
ları Avropa İttifaqına üzv olan ölkələrdir. Statistik 
göstəricilərə əsasən Avropa ölkələri arasında Çinin 
əsas tərəfdaşları Almaniya, Niderland, Fransa, İtali-
ya və İspaniyadır.

Biz məqalə çərçivəsində ticarət axınlarının struk-
turu, taarif və qeyri-taarif maneələrinin azaldılması, 
eləcə də ÜTT-nin mübahisələrin həlli mexanizmi 
daxil olmaqla normativ-tənzimləyici alətlərin rolu-

nu xüsusi diqqət mərkəzində saxlamağa çalışmışıq. 
Bundan əlavə, qlobal ticarət sistemində baş verən 
dəyişikliklərin, xüsusilə də ÜTT islahatları və qlo-
bal dəyər zəncirlərinin transformasiyasının Çin – Aİ 
ticarət əməkdaşlığına təsirini araşdırmışıq. Bu yolla 
“Çin və Aİ arasında artan ticarət əlaqələri ÜTT qay-
daları çərçivəsində tərəflər arasında strateji qarşılıqlı 
asılılıq yaradırmı, yoxsa mövcud struktur fərqlilik-
lər səbəbilə asimmetrik iqtisadi münasibətləri daha 
da dərinləşdirirmi?” sualına cavab axtarmağa cəhd 
göstərmişik. Mövcud statistikalar asılılığın struktur 
baxımından simmetrik olmadığını göstərsə də, tərəf-
lərin ticarət dövriyyəsini balanslaşdırmaq cəhdləri 
də xüsusi olaraq diqqətə alınır.

Araşdırma zamanı istifadə olunan Avropa İttifaqı 
rəsmi ticarət məlumatları, antidempinq və subsidi-
yalara qarşı tədbirlərlə bağlı qərarları, Ümumdünya 
Ticarət Təşkilatının statistik məlumatları, həmçinin 
ÇXR-in rəsmi ticarət strategiyalarını əks etdirən döv-
lət proqramları metodoloji çərçivənin əsas empirik 
bazasını təşkil edir. Metodoloji baxımından araşdır-
ma keyfiyyət və kəmiyyət üsullarının kombinasiya-
sına əsaslanır: ticarət statistikası üzərində müqayisəli 
analiz aparılır, əldə olunan nəticələr geoiqtisadi və 
siyasi iqtisadiyyat perspektivindən şərh edilir. Bu 
yanaşma ticarət münasibətlərinin həm struktur, həm 
də dinamik xüsusiyyətlərini kompleks şəkildə üzə 
çıxarmağa imkan verir.

Çin Xalq Respublikası və Avropa İttifaqının 
ÜTT çəçivəsində ticarət münasibətlərinin

qurulması
Çin Xalq Respublikası 2001-ci ildə Ümumdün-

ya Ticarət Təşkilatına (ÜTT) üzv olmuşdur. Üzv 
olarkən iqtisadiyyatının mühüm sahələrində islahat-
lar aparmağı və liberallaşmanı həyata keçirməyi öh-
dəsinə götürmüşdür. Xüsusən ticarət və investisiya 
sahəsində ÜTT tərəfindən müəyyən edilmiş iqtisa-
di nizamı qəbul etməli idi. Çinin ÜTT-ə rəsmi üzv 
qəbulu 15 ildən artıq mərhələli danışıqlar prosesin-
dən keçmişdir. Bu zaman daxilində Çin planlı iqti-
sadiyyatdan bazar yönümlü iqtisadi modelə keçid 
edərək beynəlxalq hüquqi çərçivəyə uyğun addım-
lar atmışdır. Çin müəyyən irəliləmələrə nail olsa da, 
Avropa İttifaqında Çinə qarşı ciddi müzakirə olunan 
məsələlər qalmaqda idi. Müzakirə olunan mövzu-
lar siyahısına şəffaflığın çatışmazlığı, xarici şirkət-
lərə qarşı ayrı-seçkilik yaradan sənaye siyasəti və 
qeyri-taarif tədbirləri, dövlətin iqtisadiyyata güclü 
müdaxiləsi nəticəsində dövlət mülkiyyətində olan 
müəssisələrin dominant mövqeyə malik olması, 
əqli mülkiyyət hüquqlarının zəif qorunması və icra-

sı daxildir. Bu problemlər xüsusilə ÜTT-nin “bazar 
yönümlülük”, “bərabər rəqabət şəraiti” və “şəffaflıq” 
prinsiplərinin praktik tətbiqi baxımından mühüm 
müzakirə mövzusu olmuşdur. Avropa İttifaqı Çin iq-
tisadi modelində dövlətin strateji sektorlarda yüksək 
iştirakı səbəbilə real rəqabət mühitinin tam formalaş-
madığını vurğulayır və bu vəziyyəti “struktur uyğun-
suzluq” kimi qiymətləndirirdi [2].

Çin ÜTT üzvü olandan sonra təşkilat daxilində 
və ona qarşı davranışında əhəmiyyətli dəyişiklik 
göstərən hüquqi və institusional mövqelər ortaya 
qoymuşdur. Bu yerdə dövlət müəssisələri və özəl 
müəssisələr arasında qurulan əməkdaşlığın izlərini 
yenidən görmək mümkündür, belə ki, Çin ÜTT məh-
kəmələrində iştirak etmək üçün hüquqi ekspertiza 
boşluğunu aradan qaldırmaq məqsədilə yerli sənaye 
ilə mərkəzi hökuməti birləşdirən beyin mərkəzləri 
qurdu, beynəlxalq hüquq fimalarını Çin firmaları ilə 
birgə işləməyə məcbur etmək yerinə yerli firmaların 
üçüncü tərəf işlərində də iştirak etməsini təmin etdi. 
Bu yanaşma Çin tərəfinin hüquqi adaptasiya strate-
giyası kimi qiymətləndirilir, yəni ÜTT qaydalarına 
formal uyğunlaşma ilə yanaşı, həmin qaydaların 
tətbiqində daxili institusional potensialın güclən-
dirilməsi hədəflənmişdir. Eyni zamanda bu proses 
Çin şirkətlərinin beynəlxalq ticarət mübahisələrində 
daha aktiv iştirak etməsinə, hüquqi təcrübə topla-
masına və qlobal ticarət sistemində daha dayanıqlı 
mövqe qazanmasına şərait yaratmışdır [3].

Çinin beynəlxalq hüquqa ənənəvi münasibəti 
beynəlxalq mübahisələrdə də eyni formatda idi, belə 
ki, Çin beynəlxalq məhkəmələrdə çıxış etməkdən 
çəkinir və Qərbin dominantlıq etdiyi “qərəzli” məh-
kəmələr tərəfindən verilmiş məcburedici qərar ye-
rinə danışıqlara üstünlük verirdi. 1971-ci ildə Çinin 
BMT üzvü olması onun “əsl” Çin kimi tanınmasını, 
ÜTT-yə qəbul isə Çinin Qərb dövlətləri ilə eyni sə-
viyyədə yüksələn statusunu təsdiqləməsini özündə 
əks etdirir. İqtisadi islahatlarla yanaşı beynəlxalq iq-
tisadi hüququn yaranması və inkişafı ilə birlikdə Çin 
biznesmenləri transmilli kommersiya əməliyyatları-
nı tənzimləyən qaydalarla qarşılıqlı əlaqədə olaraq 
bunları öyrənməyə məcbur oldu. Beynəlxalq qayda-
lar Çin qanunlarına daxil edildi. Çin artıq beynəlxalq 
münasibətlərdə ardıcıl fəaliyyət göstərməyə başladı. 
Açılma siyasəti təkcə Çinin xarici ölkələrlə ticarət 
əlaqələrini inkişaf etdirmədi, həm də zamanla bey-
nəlxalq arenada regional gücdən beynəlxalq gücə 
çevrilməsinə səbəb oldu [4].

Aİ-Çin münasibətlərinin əsas idarəetmə mexa-
nizmləri kimi yüksək səviyyəli dialoqlar ön plana çıxır, 
yüksək səviyyəli dialoqlar əsasən ticarətin genişləndi-

rilməsi, investisiyaların təşviqi və iqtisadi inteqrasiya-
nın dərinləşdirilməsi məqsədi daşıyır. Avropa İttifaqı 
bu platformaları asimmetriyaların açıq şəkildə mü-
zakirə olunduğu, sistem fərqlərinin tanındığı və nor-
mativ maraqların müdafiə olunduğu mexanizmlərə 
çevirmişdir. Hər iki tərəf ÜTT çərçivəsindən kənarda 
preventiv mexanizm yaratmaq məqsədilə yüksək sə-
viyyəli iqtisadi və ticarət dialoqları həyata keçirirlər. 
İqtisadi münasibətlərdə yaranan balanssızlıqları dip-
lomatik yolla gündəmə gətirmək üçün aparılan mü-
zakirələr təkcə taariflər və bazara çıxış məsələləri ilə 
məhdudlaşmır, həm də dövlət subsidiyaları, dövlət 
müəssisələrinin bazar üstünlükləri, texnologiya trans-
feri, data axınları və iqtisadi təhlükəsizlik kimi möv-
zuların müzakirəsini də özündə cəmləşdirir.

Elektromobil, batareya və yaşıl texnologiyalar 
sahəsində Çin şirkətlərinə verilən geniş dövlət dəstə-
yi xüsusilə Avropada “ədalətli rəqabət” məsələsini 
ön plana çıxarmışdır. Avropa Komissiyasının Ticarət 
və İqtisadi Təhlükəsizlik üzrə komissarı Maros Şef-
çoviç 2025-ci ildə Çin rəsmiləri ilə görüşdə tərəflər 
arasında bərabər rəqabət mühitinin yaradılmasının 
vacibliyini vurğulamışdır.

2024-cü ildə Aİ və Çin arasında “Sərhədlər
arası data axını üzrə kommunikasiya mexanizmi” 
başladı. Bu mexanizm Avropa şirkətlərinin Çində 
fəaliyyət göstərərkən qarşılaşdıqları məlumat ötü-
rülməsi problemlərini həll etmək məqsədi daşıyır. 
Tərəflər arasında aparılan dialoqlar çərçivəsində 
Avropa şirkətləri Çin qanunvericiliyinin data axın-
larına qoyduğu məhdudiyyətləri aradan qaldırmağı 
müzakirə etdilər. Tərəflər qeyri-şəxsi məlumatların 
sərhədlərarası ötürülməsi üçün daha şəffaf və praktik 
mexanizmlər yaratmağa çalışırlar.

Aİ-nin Çin strategiyası: “Elements for a New EU 
Strategy on China” və “EU-China – A strategic 

outlook” sənədlərinin müqayisəli təhlili
Çin 2015-2016-cı illərdə Avropa bazarını ucuz 

məhsullarla dolduraraq qiymətləri aşağı salmaqda 
ittiham olunurdu. Çinin iş yerlərinin itirilməsi və 
zavodların bağlanmasına səbəb olması ilə bağlı itti-
hamlar fonunda, Avropa Komissiyası 22 iyun 2016-
cı ildə Avropa Parlamenti və Şuraya “Elements for 
a New EU Strategy on China” adlı sənəd təqdim et-
mişdir. Bu sənəd bir tərəfdən, Si Cinpinin 2014-cü 
ilin martında Belçikanın Brügge şəhərində Avropa 
Kollecində etdiyi çıxışda Aİ – Çin münasibətlərini 
“sivilizasiyalararası tərəfdaşlıq” kimi xarakterizə et-
məsinə cavab kimi qiymətləndirilə bilər. Digər tərəf-
dən isə, bu sənəd Çin ilə Aİ münasibətlərinə daha 
sistemli və institusional yanaşmanı formalaşdıran 

addım olmuşdur [5].
“Elements for a New EU Strategy on China” 

sənədi Aİ-nin maraqlarını ön planda tutmaqla ti-
carət, investisiya, birgə elmi tədqiqatlar və inno-
vasiya, insan və mal axını ilə bağlı Çinlə əlaqələ-
rin genişləndirilməsini nəzərdə tutur. Sənədin əsas 
məqsədi dəyişən qlobal iqtisadi və siyasi şəraitdə 
Avropa İttifaqının Çinlə əlaqələrini daha strateji, ba-
lanslı və maraqlara əsaslanan çərçivəyə salmaqdır. 
Çin iqtisadiyyatının sürətli yüksəlişi, qlobal ticarət-
də artan payı və beynəlxalq sistemdə daha aktiv rol 
oynaması Aİ-ni öz mövqeyini yenidən müəyyən et-
məyə məcbur etmişdir.

Avropa İttifaqı hesab edir ki, Çin iqtisadiyyatında 
dövlətin güclü iştirakı bazar mexanizmlərini pozur, 
Çin şirkətlərinə beynəlxalq bazarlarda süni rəqabət 
üstünlüyü verir. Çin qanunvericiliyi xarici operator-
lar üçün əlavə maneələr yaradır və bazarın liberal-
laşdırılmasının qarşısını alır. “Elements for a New 
EU Strategy on China” sənədi dövlət subsidiyaları 
və dövlət müəssisələrinin bazardakı rolunu, bazarın 
tam açılmaması və xarici şirkətlərə məhdudiyyətlə-
rin olmasını, həmçinin texnologiya transferi və in-
vestisiya sahələrindəki problemləri kritik mövzular 
olaraq vurğulayır.

2019-cu ildə qəbul edilmiş “EU-China: A strategic 
outlook” sənədi Çin və Avropa İttifaqı arasında mü-
nasibətlərin yeni mərhələsi kimi xarakterizə olunur. 
Aİ-Çin münasibətləri klassik “ticarət tərəfdaşlığı” 
çərçivəsindən çıxaraq üçqat xarakterli – əməkdaşlıq, 
iqtisadi rəqabət və sistemli rəqabət – strateji müna-
sibət modeli kimi müəyyən edilir. Aİ-nin yeni mər-
hələdə strateji məqsədləri iqtisadi münasibətləri daha 
balanslı və qarşılıqlı faydalı etmək, Aİ-nin daxili gü-
cünü və rəqabət qabiliyyətini möhkəmləndirmək idi. 
Aİ artıq Çini tərəfdaş, iqtisadi rəqib və sistemli rəqib 
kimi görməklə Aİ-Çin münasibətlərinin geosiyasi və 
normativ kontekst daxilində qiymətləndirilməsini ak-
tuallaşdırmışdır. Aİ Çinə yanaşmada strateji ehtiyatlı-
lıq, risklərin idarə olunması, institusional koordinasi-
ya prinsiplərinə diqqət edir [6].

Sənədə əsasən, “sistemli rəqib” anlayışı Çinin 
Avropa İttifaqından fərqli idarəetmə və iqtisadi mo-
delə malik olması ilə izah olunur. Aİ sənəddə Çini 
alternativ idarəetmə modellərini təşviq edən sistemli 
rəqib kimi xarakterizə edir. Çin yalnız iqtisadi rəqib 
deyil, həm də beynəlxalq sistemdə alternativ model 
təklif edən aktordur.

“EU-China: A strategic outlook” sənədi Çinin son 
onillikdə artan gücünü, iqtisadi potensialını düzgün 
dəyərləndirir və beynəlxalq investisiya axınlarında 
mərkəzi mövqe tutduğunu qeyd edir. Çin dünyanın ən 



17

Elmi-nəzəri  jurnal  |  The scientific-theoretical journal

böyük iqtisadiyyatlarından birinə çevrildikcə qlobal 
qaydaların formalaşmasında daha aktiv rol oynayır. 
Beynəlxalq rəqabət mühiti dəyişir, buna görə də Av-
ropa İttifaqı sənəddə Çinlə münasibətlərin daha geniş 
strateji kontekstdə dəyərləndirilməsinə yer verir [6].

Çinin ÜTT çərçivəsində Aİ ölkələri ilə ticarət 
axınlarının dövriyyəsi

Çin hökuməti ölkənin daxili bazarlarına idxal olu-
nan məhsulların yerini daxili malları ilə əvəz etməyi 
planlaşdırırdı. Buna görə də 2015-ci ildə “Made in 
China 2025” strategiyası yaradıldı. Bu strategiyanın 
məqsədi Qərb texnologiyasından assılılığın azaldıl-
ması idi. Çin özünü yüksək texnologiyalarla təmin
etməli idi. Yeni nəsil informasiya texnologiyaları, 
məsələn yarımkeçiricilər, süni intellekt, yüksək sə-
viyyəli CNC maşınları və robotexnika, aerokosmik 
texnologiya, eləcə də dəniz mühəndisliyi və gəmilər, 
müasir dəmir yolu avadanlıqları, elektrik avadanlıq-
ları və kənd təsərrüfatı maşınları Çinin inkişaf et-
dirməyi hədəflədiyi prioritet sahələr idi. Yerli inno-
vasiya potensialını artırması ilə Çin “ucuz əmək və 
kütləvi istehsal” modelindən çıxaraq “Made in Chi-
na” brendini keyfiyyət və texnologiya anlayışları ilə 
assosiasiya etmək istəyirdi. Artıq Çində istehsal olu-
nan məhsullar yüksək texnologiyalı, hamı üçün əl-
çatan, qlobal dəyər zəncirində daha yuxarı mövqeyə 
sahib olmalı idi [7].

Dünyanın ikinci ən böyük iqtisadiyyatı və Aİ-nin 
malları üçün ikinci ən böyük ticarət tərəfdaşı kimi 
Çinlə qarşılıqlı faydalı münasibət qurmaq Avropa 
ölkələrinin iqtisadiyyatı üçün vacib məqsəddir. Si 
Cinpin “Bir kəmər, bir yol” təşəbbüsünü beynəlxalq 
əlaqələrin dərinləşməsinə yönəlmiş regional inteqra-
siya layihəsi olduğu fikrini səsləndirir. Çinin idxal 
olunan xammaldan və ixrac bazarlarından asılı ol-
ması onu daim qlobal bazarlarda ticarət əlaqələri 
qurmağa təşviq edir. “Bir Kəmər Bir Yol” layihəsinin 
son məqsədi Avrasiya mərkəzli və Çinin beynəlxalq 
gücə malik dövlət olduğu yeni bir dünya nizamı 
yaratmaqdır. Bu təşəbbüsün həyata keçməsi üçün 
Çin-Avropa əməkdaşlığı əhəmiyyətli məsələdir. Çin 
Avrasiyada nəqliyyat, logistika və enerji infrastruk-
turlarını inkişaf etdirərək Avropa bazarlarına çıxışı 
sürətləndirməyə çalışır. Xüsusilə dəmir yolu mar-
şrutları, liman investisiyaları və logistik şəbəkələr 
Çin məhsullarının Avropaya daşınmasında səmərəli 
rol oynamışdır [8].

Çinin beynəlxalq güc kimi Avrasiyada rolunun 
artması Avropa İttifaqı tərəfindən həm əməkdaşlıq, 
həm də strateji rəqabət prizmasından qiymətləndi-
rilir. Çin şirkətlərinin Avropada texnologiya, enerji 

və nəqliyyat sektorlarına investisiyalarının artması 
Brüsseldə narahatlıqlar yaratmışdır. Çünki son il-
lərdə Aİ Çindən idxal olunan elektrik avtomobillə-
rinə və bəzi sənaye məhsullarına qarşı əlavə taarif-
lər tətbiq etməklə daxili bazarını qorumağa çalışır. 
“De-risking” siyasətinin tətbiqi vasitəsilə Aİ strateji 
riskləri azaltmağa çalışır. Avropa Çinlə əməkdaşlığa 
maraqlıdır, bu əməkdaşlığın daha balanslı formada 
davam etməsini istəyir. Bu yanaşma ticarət əlaqələ-
rini minimuma endirmək və ya təchizat zəncirlərini 
ayırmaq məqsədi daşımır [9].

Çinin Avropada əsas iqtisadi tərəfdaşları əsasən 
Almaniya, Niderland, Fransa, İtaliya və İspaniyadır. 
Almaniya Çin üçün yüksək texnologiyalı maşınqa-
yırma və avtomobil sənayesində mühüm tərəfdaş he-
sab olunur. Niderland isə Rotterdam limanı vasitəsilə 
Çinin Avropa bazarına çıxışını təmin edən stratejik 
logistika mərkəzi rolunu oynayır. Fransa və İtaliya 
ilə ticarət münasibətləri lüks məhsullar, aviasiya və 
kənd təsərrüfatı məhsullarının ixracı əsasında qurul-
muşdur. Belə deyə bilərik ki, Aİ-Çin ticarət əmək-
daşlığının əsasında texnologiya transferi, logistika 
və sənaye istehsalı məhsulları dayanır.

Statistika göstərir ki, 2024-cü ildə Aİ ilə Çin ara-
sında mal və xidmət ticarətinin ümumi dövriyyə 
həcmi 845 milyard avronu keçmişdir. Aİ 213.2 mil-
yard avro Çinə ixrac həyata keçirib, Çindən isə 519 
milyard avro idxal edib. “Eurostat”ın məlumatlarına 
əsasən Aİ Çinə maşınqayırma məhsulları, avtomo-
billər, avtomobil hissələri idxal edir, bu səbəbdən Al-
maniya ən böyük tərəfdaş kimi görünür [10].

Çin də, öz növbəsində, Avropa şirkətləri üçün 
həm xammal və komponentlərin əldə olunması, həm 
investisiya qoyuluşu, həm də məhsulların satışı baxı-
mından mühüm bazar olaraq qalacaq.Çin hökuməti-
nin germanium, qallium, qrafit və son zamanlar anti-
mon üzrə ixrac nəzarəti tətbiq edir. Çin qlobal kritik 
mineral təchizat zəncirlərində dominant mövqeyə 
malikdir və dünya istehsalının təxminən 60%-ni, 
emal gücünün isə 85%-ni təşkil edir. Çin üçün kritik 
minerallar sahəsində asılılığı azaltmaq vacibdir [11].

“BusinessEurope”-nin 2024-cü ilin may ayının 
sonunda dərc etdiyi sənədə istinadən demək müm-
kündür ki, Aİ iqtisadi təhlükəsizlik strategiyasının üç 
sütunlu strukturunun – “təşviq et”, “qoru” və “tərəf-
daşlıq qur” istiqamətlərindən hazırda “qoru” kompo-
nentinə daha çox diqqət çəkir. Bu, qlobal iqtisadiy-
yatın daha çox geosiyasi rəqabətə çevrildiyi mühitdə 
Aİ-nin iqtisadi təhlükəsizliyi bir prioritet kimi qəbul 
etməsi ilə əlaqələndirilir.

Nəticə
Aİ Çindən idxal olunan məhsullardan geniş fay-

dalanır. Xammal və daha ucuz aralıq məhsulların tə-
darükü Avropa sənayesinin rəqabət qabiliyyəti üçün 
üstünlük yaradır. Elektronika və tekstil kimi bir çox 
istehlak mallarının qiymətləri Çin idxalı hesabına 
daha əlçatan olmuşdur. Bunu demək mümkündür ki, 
hazırda mövcud olan beynəlxalq ticarət münasibət-
lərini Çin olmadan təsəvvür etmək çox çətindir. Çin 
həm istehsalçı, həm də istehlakçı ölkə olaraq böyük 
iqtisadi potensiala sahibdir. ÜTT çərçivəsində Avro-
pa ölkələri ilə apardığı ticarət Çinin “Bir kəmər, bir 
yol” təşəbbüsünün reallaşmasına imkan yaradır. Bu-
nunla Çin Şərqdən Qərbə və əks istiqamətdə hərəkət 
edən ticarət axınlarının idarə olunmasına birbaşa 
rəhbərlik edəcək.

SUMMARY
China’s rapid development has transformed it 

into a highly significant actor in the Asia-Pacific re-
gion. The country’s economic potential has played a 
major role in this transformation, enabling China to 
emerge as an influential regional actor. Today, Chi-
na impresses the world with the scale, speed, and 
outcomes of its development; however, the country 
underwent a long transitional process in order to be-
come an integral part of the global economic system. 
China implemented extensive economic reforms to 
integrate into world trade. Products manufactured in 
China began to compete strongly with high-quality 
goods in global markets. Over the last decade, it has 
become evident that the industrial products of many 
countries are increasingly struggling to compete 
with Chinese goods.

China’s accession to the World Trade Organi-
zation (WTO) at the end of 1999 was unexpected 
for many observers. During Zhu Rongji’s visit to 
the United States in April of that year, WTO nego-
tiations failed to produce results, while the NATO 
bombing of the Chinese embassy in Belgrade furt-
her deepened the political and diplomatic obstacles 
preventing China’s membership in the organization. 
Nevertheless, by the end of the year, China succee-
ded in overcoming these challenges.

Beginning in 2000, trade relations between Chi-
na and WTO member states entered a qualitatively 
new stage. In 2003, through the policy paper titled 
“A Maturing Partnership: Shared Interests and Chal-
lenges in EU-China Relations,” the European Union 
declared China a strategic partner and strengthened 
cooperation in the fields of political dialogue, regi-
onal and global security, energy, and global gover-
nance. At the same time, the document emphasized 
compliance with WTO rules in trade and economic 
cooperation, the implementation of these rules, the 
reduction of trade barriers, and the improvement of 
the investment environment.

РЕЗЮМЕ
Стремительное развитие Китая превратило 

его в одного из важнейших акторов Азиатско-Ти-
хоокеанского региона. Значительную роль в 
этом процессе сыграл экономический потенци-
ал страны, который позволил Китаю стать влия-
тельным региональным актором. Сегодня Китай 
поражает мир своими темпами развития, мас-
штабами и достижениями, пройдя при этом дли-
тельный путь интеграции в мировую экономиче-
скую систему. Китай осуществил масштабные 
реформы для интеграции в мировую торговлю. 
Производимые в Китае товары начали активно 
конкурировать с высококачественной продукци-
ей на мировых рынках. Последнее десятилетие 
показывает, что промышленным товарам многих 
стран становится всё труднее конкурировать с 
китайской продукцией.

Вступление Китая во Всемирную Торговую 
Организацию (ВТО) в конце 1999 года стало не-
ожиданностью для многих. Во время визита Чжу 
Жунцзи в США в апреле того же года перегово-
ры по вступлению в ВТО завершились безрезуль-
татно, а бомбардировка китайского посольства 
в Белграде силами НАТО ещё больше углубила 
политические и дипломатические препятствия 
на пути членства Китая в организации. Тем не 

менее к концу года Китай смог преодолеть эти 
трудности.

Начиная с 2000 года торговые отношения 
между Китаем и странами-членами ВТО всту-
пили в качественно новый этап. В 2003 году в 
рамках политического документа «A Maturing 
Partnership: Shared Interests and Challenges in 
EU-China Relations» Европейский союз объявил 
Китай стратегическим партнёром и усилил сот
рудничество в сферах политического диалога, 
региональной и глобальной безопасности, энер-
гетики и глобального управления. Вместе с тем 
в документе подчёркивалась необходимость соб
людения правил ВТО в торгово-экономическом 
сотрудничестве, их реализации, сокращения тор-
говых барьеров и улучшения инвестиционного 
климата.

Ключевые слова: Китай, Азиатско-Тихоокеан-
ский регион, Всемирная Торговая Организация, 
Европейский Союз, стратегический партнёр, 
экономика, политический диалог.

